
бастап шығады

Аялаймын сені, Қызылорда!

2 бетте

Бүгінде аймақ басшысы 
Нұрлыбек Нәлібаев 

іссапармен Кореяда жүр. 
Облыс әкімінің Кореяға 

сапарлатуының мақсаты 
неде? Корея сапарынан 

Сыр өңіріне 
қандай пайда болмақ?

Жалпы Корей елі қазақ үшін бейтаныс 
емес. Екінің бірі бұл елге табан тіремесе 
де, қарапайым қазақ корейліктер туралы 
жақсы біледі десек, артық айтқандық 
емес. Кореяның электроника саласында, 
тоқыма өнеркәсібі, автомобиль, кеме жасау 
өндірісінде алғы шепте екенін айтпағанда, 
жалпы жұртқа киноиндустриясымен, 
косметика өнімдерімен танымал екені 
белгілі.  Сериал дары арқылы әрбір қазақ 
бір  ұлттың тұрмыс-салтын, мәдениетін, 
тіршілігін жақсы біледі деуге болады. 
Сондай-ақ корейлік косметика бұйымдары 
әлем нарығын жаулап алғаны белгілі. 

Білімге, жаңалыққа құштар еңбекқор елге 
қызыға қарайтындар аз емес. Сондай-ақ бір 
замандарда ел экономикасын көтеру үшін 
әрбір корей азаматы «тауықтан жаманбыз 
ба?» деген ұстаныммен ерте тұрып, 
еңбек еткені туралы аңыз бар. Демек, 
сырбойылықтарды туған жерінің бір перзенті 
ретінде еңбек етуге, тазалықты сақтауға, 
өз қаласын көркейтуге шақырып жүрген 
аймақ басшысы Нұрлыбек Машбекұлының 
Кореяға арнайы сапарлатуы тегін болмаса 
керек.

Қызылорда облысы әкімдігінің ресми 
сайтында аймақ басшысының Корея еліне 
сапар барысы жарияланды. Сайттағы 
ақпарат: «Мемлекет басшысы Қасым-
Жомарт Тоқаевтың 2021 жылғы 16-17 
тамыздағы Корея Республикасына жасаған 
мемлекеттік сапары екі ел арасындағы 
достық қарым-қатынастарды нығайта 
түсті. Оның ішінде генерал Хон Бом 
До сүйегін тарихи отанына қайтару 
рәсімі Қызылорда облысы мен Корея 
Республикасының өңірлері арасында екі-
жақты байланыстардың орнауына және 
дамуына зор серпін берді.

Жайымбетовті 
не толғандырып жүр?

Алдымен Мәжіліс депутаты Мархабат 
Жайымбетовтен бастайық. Мархабат Жайымбетұлы 
Мәжілістің жалпы отырысында «Қызылорда – Ақтөбе» 
бағытындағы жолды реконструкциялау бойынша 
мәселе көтерді. Республика Премьер-министрінің 
бірінші орынбасары Роман Склярға депутаттық сауал 
жолдады. 

– Құрметті Роман Васильевич! Өзіңізге мәлім, 
«Батыс Еуропа – Батыс Қытай» халықаралық тран-
зиттік автожолының 812 шақырымы Қызылорда 
облысының аумағынан өтеді. Оның Түркістан мен 
Қызылорданы жалғап тұрған бөлігі 4 жолақты, ал 
Ақтөбе облысына дейінгі 566 шақырымы 2 жолақты 
болып салынған. Әдепкіде күре жолды жобалағанда 
Қызылорда мен Ақтөбе облыстары арасындағы көлік 
қарқыны төмен деген қорытынды шығарылған. Соның 
нәтижесінде, автожолдың «Қызылорда-Ақтөбе» ба-
ғыты II техникалық санатқа жатқызылып, бүгінге 
дейін аймақтағы халықаралық автомагистральдің 
жарты бөлігі сол күйде қалып отыр. Алайда қазір 
экономикалық әлеует өзгерді, көлік тасымалының 
көлемі біршама артты. Күре жолдың облыс үшін 
маңызы да, мәселесі де күн тәртібіне көтерілген. 
Олай дейтініміз, автожолдың 2 жолақты бөлігі 
көптеген қиындық туындатуда. Оған себеп – жолдың 
техникалық сипаты мен жол қауіпсіздігінің сын 
көтермеуі. Осы ретте аймақтағы күре жолды кеңейту 
кезек күттірмейтін мәселе екенін айтқым келеді, – деді 
мәжілісмен.

Жайымбетов өте өзекті мәселе көтеріп отыр. 
Полиция қызметінің мәліметіне сүйенсек, М-32 
«Самара-Шымкент» автомобиль жолында 2017-2022 
жылдары 402 жол-көлік оқиғасы тіркелген. Басым 
бөлігі (243 оқиға) Қызылорда-Ақтөбе бағытында 
болған. Соның салдарынан осы аралықта 162 адам 
(Түркістан бағытында 66 адам) қаза тапқан. Яғни 
қайтыс болғандардың 71%, жарақаттанғандардың 70% 
(немесе 549 жолаушы) осы жолда тіркелген. Биыл 
алғашқы 3 айда 5 жол-көлік оқиғасы болып, оның 
салдарынан 12 адам жарақат алса, 7 адам көз жұмды. 

Депутат Жайымбетов қарсы бағытқа шығып 
кетуден болатын жол-көлік апаттары 4 жолақты 
Түркістан бағытымен салыстырғанда 2 жолақты 
Ақтөбе бағытында 5 есе көп болатынын алға тартқан. 
Оның айтуынша, Арал ауданындағы Қамыстыбас, 
Қазалы ауданындағы Ойынды ауылдарының тұсы 
және Қармақшы ауданындағы Иіркөл, Кемесалған, 
Диірментөбе елді мекендері мен Жалағаш ауданындағы 
Таң ауылының маңы қауіпті аймақ қатарында.

Тағы бір ескеретін жайт, аймақтағы ауылдардың 
басым бөлігі «Батыс Еуропа – Батыс Қытай» халық-
аралық автожолының бойында орналасқан. Сәй-
кесінше, жол жиегінде қоршау болмағандықтан ауыл 
тұрғындарының төрт түлігі тас жолды кесіп өтіп, көлік 
апатына себеп болып жатыр.

Деректерді сөйлетсек, осындай күрделі әрі ауыр 
жағдайлардың болғанын көреміз. Бұл жол 4 жолақты 
болмаса ажал жолына айналуы да ғажап емес.

Мархабат Жайымбетұлы көтерген мәселенің 
бірі – Арал проблемасы. Ол Премьер-министрінің 
бірінші орынбасары Роман Склярға жолдаған 
депутаттық сауалында Арал теңізінің тартылу 
жағдайы өңір халқын қатты алаңдатып отырғанын 
атап өтті.

– Тағдырлы теңіздің аянышты жағдайын тағы 
айтуға мәжбүрмін. Өкінішке қарай, соңғы 12 жыл 
ішінде теңіз көлемі 8,5 млрд текше метрге азайған. 
Яғни үштен бірінен айырылды. Суы қашқан теңіздің 
орнынан көтерілген тұздар бүкіл Орталық Азия 
елдеріне зиянын тигізетін экологиялық апатқа айналды. 
Нәтижесінде, судың тұздылығы 8-ден 13 грамм/литрге 
көбейген. Ал егер судың тұздылығы 15 грамм/литрге 
жетсе, балықтар жаппай қырыла бастайды, – деді 
Жайымбетов депутаттық сауалында. 

Шыны зауытының пайдасы 
шынымен көп болатыны дә-
лелденген тұста 2006 жылы 
британдық компаниямен ке-
лісімшарт жасалды. Тіпті 2007 
жылы Тұңғыш Президент өзі 
келіп, зауыттың іргетасын 
қалауға қатысты. Бірақ тағы 
«бірақ»... Британдық компания 
келісімшарттан бас тартты.

Бүгінде құрылыс саласында өзіндік орны бар, тәжірибелі құрылыс компаниясының бірі – 
«Промстройсервис-Е» қала құрылысын жандандыруға үлес қосуда. Құрылыс саласын да аты 

озған белді компания Сыр елінің бас шаһарының шырайын келтіріп, сәні мен сәулеті келіскен 
құрылыс салуда аянбай еңбек етіп келеді. Атап айтар болсақ, сол жағалаудағы «Ақмешіт» тарихи 

мұражайын салған да осы мекеме. Мұнан бөлек, көпқабатты үйлер тұрғызып, сапалы құрылыс 
салғаны үшін халықтың алғысын арқалап келеді. Бұл жолы да «Промстройсервис-Е» құрылыс 

компаниясы тарихи нысандардың құрылысын салуға бел буды. Мәселен, Қызылорда қаласында 5 
қабатты үйден артық салуға болмайды деген қасаң түсінікті бұзып, биыл сол жағалауда 7 қабатты үй 

құрылысы басталса, бір үйдің құрылысын аталған компанияға бастап кетті.
– Қазір сол жағалауда 7 қабатты 6 үйдің құрылысы басталды. Соның 4-ін жергілікті, 2-ін алматылық 

құрылыс компаниялары салуда. Бір үйді біздің компания салады. Қазір құрылыс алаңында жұмыс басталып 
кетті, – дейді «Промстройсервис-Е» ЖШС директоры Манарбек Еспенбетов.

Депутат мінбері

ПАРЛАМЕНТТЕ 
СӨЗ БОП ЖҮР 

ҚЫЗЫЛОРДАНЫҢ 
ЖАЙ-КҮЙІ

Парламентке Қызылордадан 
барған депутаттардың 

белсенді әрі өткір мәселелерді 
көтеріп жүргені көпке 

аян.  Біз өз кезегінде халық 
қалаулыларының Сыр өңіріне 
қатысты көтерген мәселелерін 
оқырман назарына ұсынғанды 

жөн көрдік.

Корея сапары: Ғылым мен білімге 
құйылған инвестиция еселеп қайтады

баспасөз туры

ШыНы ЗаУыТы ШыНыМеН ЖҰМыс ІсТеп ТҰр
«Қазақстанда жасалған» мөрімен Қызылордадан шыны шығады 

дегенде көпшілік атой салғаны жасырын емес. Қазақстандағы 
бірден-бір зауыт ішкі нарықты ғана емес, шетелге де тасымалданады 
деген сөз де айтылды. Бірақ «бірағы» көп өндіріс орнына айналды...

3 бетте

ҚАЛА ҚұРЫЛЫСЫ: 
өзгелер емес, өзіміз саламыз

Қалада құрылыс қыза түсті. Әр жерден дүрілдеген техниканың үні 
мен  күн өткен сайын көкке ұмтылған зәулім ғимараттар алыстан 
менмұндалайды. Таңмен таласа тұрып, күн ұясына батқанша бір 
тынбайтын құрылысшылар қала салуға үлес қосып жатыр. Қала 
тарихымен сабақтаса өрілетін қаншама ғимараттар мен үйлерде 
олардың қолтаңбасы қалады. Сонысымен де бұл мамандық қасиетті. 
Дәл қазір қызу жұмыстан бел жазбайтын құрылысшы мұны ойламауы 
мүмкін. Оның бар ойы – жұмысы сапалы болып, белгіленген мерзімде 
аяқтауда ғана. 

3 бетте

Биыл облыста 8210 оқушы мектеп бітіретін болса, 
оның 7421-і аталған сынаққа қатысуға өтініш берген. 
Тестілеудің алғашқы күні 286 түлек сынақ тапсырып, 
білімін таразылады.  

– Облыс көлемінде 3 тестілеу пункті жұмыс істейді. 
Ол Қызылорда қаласы, Қазалы, Жаңақор ған ауданында 
орналасқан. Оқушылардың ҰБТ өте тін тестілеу пунктіне 
баруы мен қайтуы, жол шығыны және қауіпсіздігіне ата-
аналары немесе оларды алмастыратын заңды өкілдері 
тікелей жауапты болады, – дейді облыстық білім 
басқармасының бөлім басшысының міндетін атқарушы 
Қарлығаш Әнуарова.

Тестілеуге қатысқан түлектер жақсы нәтиже 
көрсетсе, білім беру гранттарының конкурсына қатыса 

алады. Ол үшін ҰБТ-ны екі рет тапсыруға мүмкіндік 
берілген. 

Мамандардың айтуынша, тестілеу пунктері та лапқа сай 
жабдықталған. Сондай-ақ оқушылардың сынақ тапсыру 
талабын сақтауы тестілеу орталығы қызметкерлерінің 
қадағалауында. Түлектерге ба рынша жайлы жағдай 
жасалған, қауіпсіздігі басты назарда. Бүгінгі күнге дейін 
1903 оқушы ұлттық тестілеуден өтті. Соның ішінде ең 
жоғарғы 129 баллды Ә.Мүсілімов атындағы №101 мектеп-
лицейдің түлегі Балнұр Бегайдар алды. Негізгі пәнге 
география мен математиканы таңдаған Балнұр «Алтын 
белгіге» үміткер. 22 мамырдан басталған ұлттық бірыңғай 
тестілеу шарасы 5 шілдеге дейін жалғасады. 

«Ақмешіт-ақпарат»

2 бетте

аймақта ҰБТ басталды
Он бір жыл алған білімді сараптайтын сәт те келді. Апта басында аймақта ұлттық бірыңғай тестілеу 

сынағы басталды. 

Ақмешіт АптАлығы

ҚР Сыртқы істер 
министрлігі мен ҚР Корея 

Республикасындағы Елшілігінен 
облыс делегациясының Кореяға са-

парын қолдайтыны туралы хаттар, биыл 
Корея Республикасы Тэчжон қаласының 
мэрінің және Чоллабук-до про винциясы 
губернаторының шақыру хаттары келіп 
түскен еді.

Осыған орай, облыс әкімі Нұрлыбек 
Нәлібаев бастаған делегация 22 ма мырда 
Корея Республикасының Сеул қала сына 
іссапармен барды. Делегация құрамында 
Қызылорда облысының әкімі Нұрлыбек 
Нәлібаев, Қазақстан Республикасының 
Кореядағы Төтенше және Өкілетті Елшісі 
Б.Дүйсенбаев, облыстық мәслихат төрағасы 
Н.Байқадамов, Қорқыт ата атындағы Қызыл-
орда университетінің ректоры Б.Кәрімова 
бар», – деп жазады.

Сырбойылық түлектер 
Шинхан университетінде 

оқитын болады
Іссапардың алғашқы күні делегация 

мүшелері білім және ғылым салаларында 
ынтымақтастық орнату үшін Шинхан 
университетінің президенті Канг Сонг Чонг 
мырзамен кездесті. Әлеуметтік ғылымдар 
бағыты бойынша маңдайалды ЖОО-лардың 
бірі – Шинхан университеті 1960 жылы 
құрылған.

Кездесуде Канг Сонг Чонг мырза 
Қызылордада университет филиалын ашуға 
ынталы екенін білдірді. Осы ретте алдағы 20-
30 жылдықта өңірдің еңбек нарығында қандай 
мамандықтардың сұранысқа ие болатынын 
екіжақты зерттей келіп, жоғары оқу орнын 
ашу жоспарлануда. Осы мәселелерді әрі қарай 
пысықтау үшін алдағы шілде айында  Шинхан 
университеті президентінің Қызылордаға 
іссапарын ұйымдастыру көзделген. Еңбек 
нарығының болашақтағы бағыты зерт-
телгеннен кейін Шинхан университетінің 
филиалы қандай мамандықтар бойынша 
ашылатыны нақтыланады.

Ғылым 
таппай 

мақтанба...
Облыс әкімі Нұрлыбек Нәлібаев 

бастаған делегацияның Корея Республика-
сындағы іссапары Сеул Ұлттық ғылыми-
техникалық университетінің Президенті Ли 
Донг Хун мырзамен кездесумен жалғасты.

Президент Қасым-Жомарт Кемелұлы 
Тоқаевтың білім сапасын арттыру үшін 
әлемдегі озық жоғары оқу орындарының 
филиалдарын елімізде ашуды тапсырғаны 
белгілі. Бұл ең алдымен білікті мамандарды 
оқытып шығаруға, жоғары технологияларды 
игеруге жол ашады.

Корея – білім және ғылым, биотехнология, 
медицина, жасанды интеллект салаларында 
алдыңғы қатардағы мемлекеттердің бірі. 
Делегация мүшелері білім және ғылым 
салаларында бірлескен жобаларды жүзеге 
асыруға аса қызығушылық танытатыны-
мызды атап өтті.

Қазақстан мен Корея арасында жоғары 
білім саласындағы екіжақты ынтымақтас-
тықты дамыту үшін биыл Халықаралық 
ынтымақтастық жөніндегі жетекші уни-
верситеттік жоба әзірленді. Жоба Корея 
Республикасының Үкіметінде мақұлданып, 
Білім министрлігінен гранттық жоба ретінде 
1 млрд теңгедей қаржы бөлінеді.

Жоба аясында Қорқыт Ата университетінде 
жасанды интеллект мектебінің құрылуы – тек 
Қызылорда облысының ғана емес, жалпы 
еліміздің білім саласындағы үлкен жетістік.

Нәтижесінде өңірімізде IT технология-
лар, киберқауіпсіздік және компьютерлік 
ғы лымдар бойынша білім беріледі. Облыс 
әкімдігі өз кезегінде бұл жобаның өңірімізде 
сәтті іске асырылуына жан-жақты қолдау 
көрсетеді. Облыс әкімі екі білім ордасы 
арасындағы ынтымақтастық білім және ғылым 
сала сындағы жаңа ғылыми жетістіктерге жол 
ашатынын атап өтті.

Тэджон – ғылым мен 
технологияның астанасы
Облыс әкімі Нұрлыбек Нәлібаев бастаған 

делегация 23 мамыр күні Корея Республикасы 
Тэджон қаласының мэрі Ли Чан Ву мырзамен 
кездесті.

Қызылорда облысы мен Тэджон қаласын 
ерекше тарихи байланыстар біріктіреді. 2021 
жылдың тамыз айында Кореяның ұлттық 
батыры Хон Бом Доның сүйегі Қызылордадан 
осы Тэджон қаласының Ұлттық зиратына 
әкелініп жерленген болатын.

Кореяның ең ірі қалаларының бірі және 
ғылыми-технологиялық астанасы – Тэджон 
қаласымен тиімді ынтымақтастық орнатуға 
ерекше назар аударылады.

Өзара байланыстарды одан әрі дамыту 
мақсатында тараптар келіссөз жүргізіп, 
екіжақты ынтымақтастықтың бағыттарын 
айқындады.

Кездесу нәтижесінде Тэджон қаласының 
мэрі Ли Чан Ву мырза мен Қызылорда облысы 
әкімі Нұрлыбек Нәлібаев өңірлер арасындағы 
байланысты өркендету үшін бауырластық 
қатынастар орнату туралы меморандумға қол 
қойды.

Меморандум аясында сауда-экономи-
калық, инвестициялық, мәдени-гумани-
тар лық, туризм, білім және ғылым 
салаларында өзара ынтымақтастықты 
дамыту көзделген.

Тэджон қаласы жетекші білім және 
ғылым орталығы екендігін ескере отырып, 
Қызылорда облысының үздік мектеп түлек-
тері үшін арнайы гранттар бөлу мәселесін 
қосымша қарастыру ұсынылды.

Бұл екіжақты байланыстарды жаңа 
деңгейге көтереді. Өз кезегінде, облыс 
әкімдігі Меморандумда көзделген бағыттар 

бойынша белсенді жұмыс жүргізуге және 
жан-жақты қолдау жасауға дайын.

Облыс әкімі Нұрлыбек Нәлібаев Корея 
Республикасы Тэджон қаласының мэрі Ли 
Чан Ву мырзамен кездесуден кейін Тэджон 
ұлттық зиратына қайта жерленген генерал 
Хон Бом До мемориалына барып, тағзым етті.

Хон Бом До – Кореяның азаттығы үшін 
күрескен бірегей тұлға. Генерал өмірінің 
соңғы жылдарын Қызылорда қаласында 
өткізгені белгілі. Туған жерінде батырдың 
ерлік даңқы ұмытылмаған. Ал Қызылорда 
қаласында Хон Бом Доның құрметіне 
мемориал тұрғызылған және қала көшелерінің 
бірі оның есімі берілген.

Кореялықтардың 
күріш егу құпиясы

Облыс әкімі Нұрлыбек Машбекұлы 
Чоллабук-до провинциясының губернаторы 
Ким Гван Ён мырзамен кездесті. Аймақ 
басшысы өңірдің инвестициялық мүмкіндік-
терін жан-жақты таныстырды. Кореялықтар  
ұсынылған ақпараттарға қызығушылық 
танытып, қолдау  ниетін білдірді.

Чоллабук-до – күріш өсіру және азық-
түлік өндіруден Оңтүстік Кореяның басты 
ауыл шаруашылығы аймағы.

Облыс басшысы осы саладағы озық 
инновациялық технологияларды зерттеу ге, 
«ақылды» фермалар құруға, ауыл шаруа-
шылығы өнімдерін терең өңдеу бағытында 
бірлескен жобаларды жүзеге асыруға аса 
қызығушылық танытатындығын жеткізді. 
Сондай-ақ Қызылорда қаласында Корей 
күріш егу технологиялары мен әдістері 
зерттелетін демонстрациялық алаң құру 
ұсынылды.

Жоба аясында арнайы егістік жер бөлініп, 
кореялық күріш егу әдістері, су үнемдеу 
технологиялары мен суды мониторингілеу 
бойынша тәжірибе алмасу көзделуде.

Бастамалардың барлығын жүйелі іске 
асыру үшін Қызылорда облысының ауыл 
шаруашылығы және жер қатынастары 
басқармасы мен Чоллабук-до провинциясы-
ның халықаралық ынтымақтастық орталығы 
арасында Меморандумға қол қойылды.

Ауылдарды дамытатын 
агенттік

Облыс әкімі Нұрлыбек Нәлібаев бастаған 
делегация Чоллабук-до провинциясының 
мэрімен кездесуден кейін Кореяның Ауылдық 
ай мақтарды дамыту агенттігіне барып, оның 
жұмысымен танысты.

Осы провинцияда орналасқан агент тік 
– ауыл шаруашылығы саласына озық тех -
нологияларды енгізу, кәсіпорындарды ғы -
лыми-инновациялық сүйемелдеу, «Ақыл -
ды фермалар» құру және жаңа ауыл 
шаруа шылығы техникаларын жасау бағы-
тында практикалық зерттеулер жүргізетін 
Кореяның бірегей орталығы.

Агенттікте егіншілік саласына жаңа 
әдістер мен сорттар қосу мақсатында 
Кореяның егін және күріш шаруашылығы 
ұлттық институты жұмыс жасауда.

Кездесуде күріш өсірудегі кореялық ин-
новациялық әдістер мен технологияларды 
қолдану, суды үнемдеу мен мониторингілеудің 
озық тәжірибелерін енгізу бойынша бірлесіп 
жұмыс жасау ұсынылды.

Сондай-ақ әкімдік тарапынан кореялық 
әлеуетті компанияларымен бірлесіп, облыс 
аумағында жемістер, көкөністер және 
бақша өнімдерін терең өңдеуге бағытталған 
кәсіпорындар құруға ниет білдірілді. 

Алдағы уақытта агенттік пен облыстық 
ауыл шаруашылығы және жер қатынастары 
басқармасы арасында тиісті жұмыстар 
жалғастырылмақ. 

Гүлмира ДІЛДӘБЕКОВА

Халық қалаулысы  теңіздің тартылуы сал дары-
нан 3000-ға жуық балықшы күнделікті нәпақасынан 
айырылып, 9 балық өңдеу зауыты мен 14 шағын 
цехтың уақытша тоқтап қалу қауіпі бар екенін мәлім 
етті.

Бұл жағдай теңізді жағалай қоныстанған арал-
дықтар үшін үлкен үрей болып тұр.  Сырдария өзені 
бойындағы мемлекеттердің трансшекаралық су 
қорларының проблемасына селсоқ қарауы мәселені 
күрделендіруде. Осы орайда халықаралық келісімдер 
бойынша теңізге жыл сайын кемінде 3 млрд текше 
метр су түсуі қажет. Алайда теңізге судың түсуі, 
әсіресе вегетациялық кезеңде қалдық принципі 
бойынша жүзеге асырылып келеді. Аралдың эко-
логиялық мәселесі өткен ғасырда-ақ әлем назарын 
бұрғызып, оны қорғау, қалпына келтіру мәселесі 
бойынша халықаралық және республикалық дең-
гейде сандаған жиындар өтсе де айтылған сөз 
айтылған жерде қалып, өткізілген конференция, 
форумдардан оңды нәтиже болмай отыр.

Ойын осылай өрген Мархабат Жайымбетұлы 
Арал теңізінің су мөлшерін сақтау және тұрақты 
қамтамасыз ету үшін бірнеше ұсынысқа назар 
аударуды сұрады. Олардың қатарында  Өзбекстан, 
Қырғызстан, Тәжікстан мемлекеттерімен вегетация-
лық кезеңде теңізге бөлек су лимитін белгілеу жөнінде 
және Фархад су торабынан төменге санитарлық 
су жіберу мәселесі бойынша келіссөздер жүргізіп, 
ынтымақтастықты ұзақ жылдарға жоспарлау және 
мемлекетаралық келісімді «кепілдендірілген келісім» 
статусын беру, «Қараөзек» арнасының бойындағы 
көлдер жүйесінде 1 млрд текше метрге жуық қысқы-
көктемгі тасқын суды жинақтау үшін Қараөзек 
арнасының бойындағы 3 су тоспаны қалпына келтіру, 
«Өңірлік дамыту және Арал теңізінің солтүстік бөлі-
гін қалпына келтіру» жобасына Дүниежүзілік Банк-
тің қайтарымсыз гранты есебінен (1,5 млн АҚШ 
доллары) Солтүстік Арал теңізінің аумағын ұлғай-
тудың нұсқалары бойынша тиімді шешімдерді жасап, 
жобаны жалғастыру сынды бірнеше мәселе бар.

Рүстемов қандай 
мәселе көтерді?

Сенат депутаты Руслан Рүстемовтің де Парламент 
мінберінен елдік мәселелерді көтеріп жүргенін 
білеміз. Қызылорда үшін өте өзекті мәселелерді 
қозғап жүрген сенатор бұл жолы Сырдария өзенінің 
ахуалын сөз етті.

– Мемлекет басшысының қолдауымен су 
тапшылығын төмендетуге нақты шаралар қабыл-
данды. Президентіміз аталған күрделі мәселені 
саясиландыруға жол бермей, Сырдария өзенінің 
жоғары ағысында орналасқан мемлекеттермен 
нәтижелі келіссөз жүргізіп, тиісті көлемдегі судың 
бөлінуіне жағдай жасады. Ал трансшекаралық 
өзен дер арқылы ел аумағына келген суды тиімді 
пайдалануды үйлестіру – Үкіметтің тікелей жауап-
кершілігі. Алайда өткен жылдары республика 
бойынша суару жүйелерін қалпына келтіру және 
қайта жаңғырту шараларымен қамтылған 319 мың 
гектар аумақтың тек 15 мың гектары, нақтырақ 
айтқанда 5% жетер-жетпес көлемі ғана судың ең көп 
шығынына батып отырған Қызылорда облысының 
үлесінде. Бұл бюджет қаржысын жоспарлауда 
диспропорцияны туындатады. Яғни қаржы жос-
парлау тәуекелдері бойынша теңгерімді саясатқа 
кедергі келтіруі мүмкін, – деді Руслан Рүстемов. 

Оның айтуынша, Экология және табиғи ресурстар, 
Ауыл шаруашылығы министрліктері Қызылорда 
облысының суармалы жерлерін қалпына келтіру 
және қайта жаңғырту бағытындағы жобаларын 
қаржыландыру көлемін арттыруға күш салуға тиіс. 

Руслан Рүстемұлы Сенатта Үкімет пен Жоғары 
аудиторлық палатаның 2022 жылғы республикалық 
бюджеттің атқарылуы туралы есебін тыңдау 
барысында осы мәселені Премьер-Министрдің 
орынбасары Е.Жамаубаевтың назарына ұсынғанын 
атап өткен жөн.

Жақаев институтының 
ахуалы мәз емес

Мәжіліске Сырдан барған депутаттың бірі – 
Мұрат Ергешбаев. Рarlam.kz-тегі ақпарат бойынша 
ол Ыбырай Жақаев атындағы Қазақ қүріш ғылыми-
зерттеу институтын базалық қаржыландыру жайын 
көтерген. 

– Мемлекет басшысы Қасым-Жомарт Кемелұлы 
Тоқаев еліміздегі ғылым саласының маңыздылығын 
арттыру үшін 2025 жылға дейін білім саласына 
бөлінетін қаражатты 6 есе, ғылымға бөлінетін 
қаржыны 7 есе өсіруге қатысты тапсырма берді. 
Осы негізде «AMANAT» партиясының сайлауалды 
бағдарламасында білім және ғылым саласын қаржы-
ландыру мен сала қызметкерлерінің еңбекақысын 
көбейту мәселесіне ерекше мән берілген. Осы 
тұста ғылыммен айналысатын білім ұйымдарын 
қаржыландыру базалық емес, мемлекеттік тапсырыс 
бойынша жүзеге асырылуда. Соның салдарынан 
еліміздегі 20-ға жуық ғылыми-зерттеу институты 
мемлекеттік тапсырысты ала алмай, жұмыс жүйелі 
жүргізілмеуде. Оған мысал ретінде Сыр өңіріндегі 
үлкен ғылыми орда және еліміздегі күріш саласын 
зерттейтін жалғыз мекеме – Ыбырай Жақаев 
атындағы Қазақ күріш шаруашылығы ғылыми-
зерттеу институтын айтуға болады, – деді Мұрат 
Нәлқожаұлы.

Депутат айтқан дерекке сүйенсек, институт 
бүгінде материалдық-техникалық базасын қам-
тамасыз етуді қоя тұра, жыл басынан бері 5 ай 
бойы еңбекақыны уақытылы төлей алмауда. 
Соған байланысты ғалымдар алдындағы жалақы 
қарызы 13 млн теңгеден асқан. Бұл мәселені 
Парламент Мәжілісінің депутаттары алдыңғы өткен 
Үкімет сағатында да көтерді. Негізінен, ғылыми-
зерттеу институты ғалымдарының жасап жатқан 
жұмыстары елімізге өте маңызды. Өйткені суды 
үнемдеу, топырақты қалпына келтіру, жергілікті 
климат ерекшеліктеріне бейімделген күріш және 
ауыспалы егіс дақылдарының селекцияларына 
зерттеулер жүргізудің Сыр өңірі үшін маңыздылығы 
жоғары. Күріштің танымал «Маржан» сортын осы 
институттың ғалымдары шығарған. Ал қазіргі таңда 
білікті мамандар сапалық көрсеткіштері жоғары, 
импорттық сорттарды алмастыра алатын жаңа 
«Сыр сұлуы», «Айсара», «АйКерім» сорттарын 
шығаруда. Оған қоса, институт ғалымдарды мал 
шаруашылығының маңызын ескеріп, жоңышқаның, 
түйежоңышқаның, бидайдың, қауынның жаңа сорт-
тарын шығару жұмыстарын жүргізуде.

Осындай деректерді алға тартқан М.Ергешбаев 
Премьер-министрдің орынбасары, Қаржы министрі 
Ерұлан Жамаубаевқа жоғарыда айтылғандарды 
ескере отырып, Ыбырай Жақаев атындағы Қазақ 
күріш шаруашылығы ғылыми-зерттеу институты 
ғалымдарының көтеріп отырған мәселелерін жан-
жақты зерттеп, заңнамаға сәйкес өзгерістер жасап, 
базалық қаржыландыру мәселесін қайта қарауды 
сұраймын, деген базынасын жеткізді.

Парламент қабырғасында Сырдың жай-күйін сөз 
етіп,  өңір ахуалын мемлекеттік деңгейде көтеріп, 
Үкіметке тікелей сауал жолдап отырған Мархабат 
Жайымбетов, Мұрат Ергешбаев, Руслан Рүстемов 
сынды депутаттар Қызылорданың мәселесін әлі 
талай көтеретіні анық. 

Әзиз ЖҰМАДІЛДӘҰЛЫ

ПАРЛАМЕНТТЕ СӨЗ БОП ЖҮР 
ҚЫЗЫЛОРДАНЫҢ ЖАЙ-КҮЙІ

Корея сапары: 
Ғылым мен білімге құйылған 
инвестиция еселеп қайтады

Басы 1-бетте

Басы 1-бетте

ҮНДЕУ
«Прокуратура туралы» Конституциялық заңның 40-бабының тәртібімен

ҚҰРМЕТТІ АЗАМАТТАР!
Соңғы уақытта әлеуметтік желілер мен интернет-ресурстарында шетел және Қазақстан азаматтарын өзге 

елдердегі қарулы қақтығысқа шақыру туралы үгіт-насихат материалдары таралуда.
Оның ішінде жалдамалы әскери топтар белсенді түрде адамдар жинап, азаматтарға қомақты жалақы, 

сыйақы төлейтіндігімен қызықтыруда.
Сондықтан қарулы қақтығысқа қатысқан азаматтар үшін қылмыстық жауаптылық көзделгенін 

түсіндіремін.
Қазақстан Республикасы Қылмыстық кодексінің 170-бабына сәйкес жалдамалыны азғырып көндiру, 

оқытып-үйрету, қаржыландыру немесе өзге материалдық қамтамасыз ету, сол сияқты оны қарулы 
қақтығыста, соғыс қимылдарында немесе конституциялық құрылысты құлатуға немесе оған нұқсан 
кел тіруге бағытталған өзге де күш қолдану әрекеттеріне пайдалану не мемлекеттің аумақтық тұтасты-
ғын бұзғаны үшін мүлкі тәркіленіп,12 жылға дейiнгi мерзiмге бас бостандығынан айыруға, сондай-
ақадамдардың қаза табуына немесе өзге де ауыр зардаптарға әкеп соққан осындай іс-әрекет 20 жылға 
дейiнгiнемесе өмір бойына бас бостандығынан айыруға жазаланады.

Ал Қазақстан Республикасы азаматының шет мемлекеттің аумағындағы қарулы қақтығысқа 
немесе соғыс қимылдарына жалдамалылық белгілері болмаған кезде қасақана құқыққа сыйымсыз 
қатысуы Қылмыс тық кодекстің 172-бабымен сараланып, бес жылдан тоғыз жылға дейінгі мерзімге бас 
бостандығынан айы руға жазаланады.

Заңдылықты және қоғамдық қауіпсіздікті қамтамасыз ету, құқық бұзушылықтардың алдын алу, 
сондай-ақ адамның және азаматтың құқықтары мен бостандықтарын қорғау мақсатында «Прокуратура 
туралы» Конституциялық заңның 40-бабын басшылыққа ала отырып, азаматтарды арандатушылыққа 
бой алдыр мауға және қолданыстағы заңнама нормаларын мүлтіксіз сақтауға шақырамын.

Құқық қорғау органдары белгіленген тәртіпке, қоғамдық қауіпсіздікке қол сұғатын кез келген құқық 
бұзушылықтың жолын кеседі, сондай-ақ оларға жол бермеу жөнінде заңда көзделген шараларды қолданады.

Н. БиЖАНОВ,
Қызылорда облысының прокуроры

Ақмешіт АптАлығы

Соңғы кездері 
жеке немесе заңды 

тұлғалар, оның ішінде 
жеке кәсіпкерлер 

сыртқы жарнама ілудің 
заңдылықтарына 

қарамастан өз 
қалауларынша 

жарнамаларды іліп, жұмыс 
істеуде. Олар жарнама 

конструкциясының 
тазалығына, эстетикалық 

және техникалық жай-
күйіне мән бермей, 

мемлекеттік кірістер 
департаментіне салық 

төлеуден жалтарады. 
Сонымен қатар заңмен 

тиым салынған 
жарнамаларды 

(алкогольдік, темекі-табак 
өнімдерін,) орналастырады.

Осы мәселелерге орай, 
қалалық сәулет және қала 
құрылысы бөлімі мен мем-
лекеттік кірістер департа-
ментінің қызметкерлері бір-
лесе қала көлемінде заң сыз 

орналастырылған және шаһар-
дың сәулеттік келбетіне кері 
әсерін тигізетін сыртқы көрнекі 
жарнамаларға мониторинг жүр-
гізді. Нәтижесінде бірқатар 
кемшіліктер анықталып, жар-
нама иелеріне заңға сәйкес 
тиісті шара көрілді.

Бұл ретте жауапты бөлімге 
сыртқы көрнекі жарнама ны-
сандарын орналастыруға ха-

барлама немесе өтініш беріл-
меген жағдайда, ілінген 
жар  нама рұқсатсыз, яғни заң-
сыз, өз бетінше ілінген жарнама 
болып саналады. 

Әзірлеген 
Назкерімсұлу  ӘУБӘКІР,

Қорқыт ата атындағы 
Қызылорда университетінің 

3-курс студенті

Жеті қабатты үй дегенде көп көкейінде 
сұрақ туатыны жасырын емес. «Жылу, су 
көтерілу жайы қалай болар екен?» деген 
сұрақты компания басшысына қойдық.

– Соңғы уақытта салынып жатқан жаңа 
үйлердің қайсысына барсаңыз да жылу, су 
және басқа да коммуналдық мәселе жоқ. Үйдің 
өжіресіне жылуды, су қысымын реттейтін 
арнайы насос қондырғылары қойылады. 
Нешінші қабат болса да су сарылдап ағып 
тұрады, – дейді Манарбек Нағымұлы.

Құрылыс саласын бес саусағындай білетін 
басшымен әңгімелесудің сәті түскенде көкей-
дегі сұрақты іркіп қалмадық. Кейінгі кезде 
жаңа үйлердің құрылыс сапасына қатысты 
сын естіп жатамыз. «Сапасыз үйлер көбейді» 
деген пікір де жоқ емес. Бұл пікірмен құрылыс 
компаниясының басшысы келіспеді.

– Кезінде «Тұрғын үй – 1991» деген бағ-
дарлама болды. Жас отбасы ретінде сол бағ-
дарламамен пәтерге қолым жетті. Әйелім 
екеуміз жұмыстан кейін жаңа қонысымызды 
көруге жүгірдік. Сондағы пәтер не сыланбаған, 
не электр сымы жүргізілмеген, ортада құрылыс 
қалдықтары үйіліп жатыр. Жоғары қарасаң 
төбеңдегі пәтер көрінеді. Әйтеуір төрт қабырға 
бар. Сол кезде біз ренжімедік, пәтерден-
пәтерге көшіп жүру бейнетінен құтылып, 
өзіміздің үйіміз бар деп қатты қуандық. 
Әйелім қуанғаннан ағыл-тегіл жылап жүр. Ал 
қазір ше? Үйді пайдалануға бергенде әрбір 
пәтерді сақадай-сай, тіпті көшіп келіп отыра 
қалатындай етіп береміз. Шынын айтқанда, 
үй құрылысының сметалық құжатында пәтер 
ішін әрлеу (левкас) деген атымен жоқ. Алайда 

құрылысшы-
лардың қай-қай-

сысы да пәтер ішін әр-
лемей бере салып жатқан жоқ. Есік-терезесі 
бүтін, линолеум төселіп, әрлеп, тап-тұйнақтай 
етіп өткіземіз. Алайда адамның бәрі бірдей 
емес. Кейбір тұрғындар алғыс айтып жатса, 
кейбіреулер үстіңнен арыз-шағым айтып 
жатады. Мұндайда сол пәтерге арнайы бара-
мыз. Мұндай шақыртуларда түрлі жағдайға куә 
болдық. Бір тұрғын «терезем қирап қалайын деп 
тұр» деп шағымданыпты. Бұл қалай болғаны деп 
мамандармен бірге өзім де бардым. Сөйтсек, 
әлгі үйдің иесі терезе алдына тамақ пісіретін 
тоқ плита қойыпты. Плита қызып, іштен ыстық, 
сырттан салқын соғып, терезе сапасына сызат 
түскен. Жалпы терезе алдына тоққа қосылатын 
плита қоюдың өзі миға сыймайтын нәрсе 
ғой. Тағы бір тұрғын жаңа пәтерінде жарты 
жыл тұрған соң «унитаз сарғайып кетті» деп 
шағымданған. Әжетхананың су жинайтын 
қорабынан күн сайын сыздықтап су аға берген 
соң, унитазда сызат пайда болған. Жарты 
жылдан кейін әжетхана бұзылса, өзі жөндеп 
алуға болады ғой. Тіпті айтуға ұят. Ал кейбір 
тұрғындар ұялмайды, осындай майда-шүйдені 
желеу етіп, құрылыс сапасыз салынған деп 
аттандайды. Мұндай мысалдарды тізбектей 
берсең, көп. Кейде тұрғындардың өз үйіне 

жаны ашымайтыны, біреу келіп жасап берсін 
деген көзқарастан арыла алмай келе жатқаны 
қынжылтады. Тағы бір мысал. Қазір жергілікті 
құрылыс компаниялары қаладағы ескі тұрғын 
үйлердің қасбетін желге, ыстыққа төзімді 
панельмен өз есебімізбен қаптап жатырмыз. 
Туған қаламыздың көркеюіне қосқан үлесіміз 
деп, ескі үйлердің сырты жаңарғанын көріп, 
нәтижелі жұмысымызға қуанып жүрміз. Алайда 
бұдан да сын іздейтіндер бар. Өткенде бір тұрғын 
сыртқа шығып: «сыртын әдемілей бергенше, 
пәтеріміздің ішін жөндеп бермейсіңдер ме?» 
деп ренішін білдірді. Бұл қалай? Өзі үйінде 
қол қусырып отыр. Жекеменшік пәтерін біреу 
жөндеп берсе дейді. Меніңше, әлеуметтік 
желі де түймедейді түйедей етіп, арыз жазу 
үшін пайдаланатын масылдық көзқарастан 

арылу керек. Қаланың 
әрбір тұрғыны, әрбір 

азамат туған жеріміздің 
көркеюіне үлес қосса 

деймін, – дейді құрылысшы 
Манарбек Нағымұлы.

Шынында, құрылыс ком-
панияларының өз қаласын тү-

летуге қосқан үлесі аз емес. 
Қаладағы жаңарған үйлер, ойын 

алаңдарының көптеп салынуы 
осы құрылыс компанияларының ел 

дамуына үлес қоссам деген ниеті. Құры-
лыс компанияларының демеушілігімен жа-

салып жатқан дүниелер аз емес. Бұл орайда 
«Промстройсервис-Е» компаниясының да қала 
сәулетінің артуына қосқан үлесі айтарлықтай. 
Бүгінгі күнге дейін қаладағы бірнеше үйдің 
қасбетін заман талабына сай жаңартып, ойын 
алаңдарын тегін салып берген. Құрылыс 
саласында 20 жыл тәжірибесі бар компания әлі 
де талай құрылысты салуға атсалысып, талай 
игі істің ұйытқысы болатыны сөзсіз.

Айтпақшы, сол жағалауда 60 пәтерлік 5 қа-
батты үй құрылысын да жүргізіп жатқан ком-
пания фи зика-математика мектебінің құры-
лысын салу жауапкершілігін алып отыр. Бұл 
да ком панияның құрылыс саласында салмағын 
ай қындай түспек.

– Құрылыс салу – өте жауапкершілікті 
жұмыс. Талап та, тәртіп те қатаң. Бұл жауап-
кершілікті жандүниемізбен сезінеміз. Қол-
таңбамыз қалған құрылыс нысанына сын 
айтылмас үшін сапа басты орында, – дейді 
Манарбек Еспенбетов.

Бүгінде құрылыс саласында өзіндік орны бар, 
тәжірибелі, білікті мамандары да қалыптасқан 
компаниялар қатары аз емес. Соның бірегейі 
саналатын «Промстройсервис-Е» мекемесі 
де жергілікті мамандарды жұмыспен қамтып 
отыр. Дегенмен маман туралы сөз болғанда 
мәселе барын аңғардық.

– Қазір маман тапшы. Тіпті жоқтың 
қасы деуге болады. Бұрын еңбек нарығын 
Өзбекстаннан келген гастербайтерлер тол тыра-
тын еді. Қазір жергілікті мамандарды жұ мыспен 
қамтып отырмыз. Бұған қуанамыз, әрине, Алай-
да қара жұмыс істейтін адамды майшаммен 
іздеп таппаймыз десек, артық айтқандық емес. 

Қазір дәнекерлеуші, электрик деген мамандар 
қасқалдақтың қанындай тапшы болып отыр. 
Әрлеуші, бетон құюшы, ағаш ұстасы деген де 
жоқ. Қаламызда қаншама кәсіп тік-техникалық 
колледж, жоғары оқу орны бар, бірақ маман 
жоқ. Бұл – өте өзекті мәселе. Жұмысшы маман 
тапшылығын жою үшін бір жүйелілік жасамаса, 
ертеңгі күні аға буын құрылысшының ізін 
басар жас маман жоқ. Қазір компанияда орташа 
жас – 60 жас. 60-70-ке келгендер құрылыс 
алаңында жұмыс істеп жүр. Олар жұмыстан 
кетсе, орнына маман жоқ. Жастарды жұмысқа 
тартып, тәжірибелі мамандардан үйренсін дейін 
десек, маман таппай отырмыз. Осы компания 
2000 жылы ашылса, сол уақыттан бері жоғары 
оқу орнын бітірген 3-ақ маман келді. Жағдайдың 
қандай екенін содан-ақ бағамдай беріңіз. Қазір 

сол мамандарды алақанымызға салып отырмыз. 
Біреуі учаске бастығы, екеуі құрылыс шебері 
болып жұмыс істейді, сатылап өсіп келе жатқан 
жас мамандарымыз осы ғана. Қазір тепсе темір 
үзетін жігіттер құрылыс алаңында жұмыс істе-
геннен гөрі, есік күзеткенді тәуір көреді. Қай 
мекемеге барсаң да жап-жас жігіттер күзетші 
болып отырады. Бұл еңбек нарығындағы үлкен 
мәселе, – дейді құрылыс компаниясының 
басшысы.

Құрылыс саласындағы бір жетістік – жер-
гі лікті өнімдердің пайдаланылуы. Бұл да құ-
рылысқа бейімделген өңір өндірісінің нәти желі 
жұмысы.

– Қазір қандай құрылысқа болсын, жер-
гілікті жердің кірпішін аламыз. Одан артық 
сапалы кірпіш жоқ. Қазір темірбетон, кірпіш, 
цемент, шегеқұм өзімізді қамтамасыз етуде. 
Өзге өңірлерде шегеқұм да қат. Сондықтан 
сыр бойылық құрылысшылар үшін бұл да 
тиімді. Жалпы жергілікті өнімдердің сапасына 
еш қандай шағым жоқ, керісінше құрылыс 
саласында бірлесе жұмыс істеп келеміз, – дейді 
Манарбек Нағымұлы.

Емен-жарқын әңгімеден соң құрылыс 
алаңына бардық. Сол жағалаудағы құрылыс 
қыза түскен. Тынымсыз гүрілдеген техника 
үні, қызу жұмысқа кіріскен құрылысшылар көз 
аштырмас шаңды да, ыстықты да елейтін емес. 
Учаске бастығы Жаңабек Әуезовпен қайнаған 
құрылыс басында аз-кем тілдестік.

– Жеті қабатты үйдің 5-інші үйін бізге салу 
бұйырды. Қазір жұмыс басталып кетті, – дейді 
ол. 

«Ертең бұл жерді танымай қаласыздар, 
ай нала зәулім үйлер салынып жатыр» деген 
құрылысшылардың жүзінен мақтаныш сезімі 
байқалады. Арман-мақсаты да зәулім үйлердей 
асқақ құрылысшылар қарбалас тірлікке еніп 
кетті. Қала тарихында орны бөлек құрылыс 
нысандарына біз де қызыға қарадық.

Құрылысы қарқын алған қызу тірлік тен 
түйгеніміз, жергілікті құрылыс компаниялары-
ның бәсекеге қабілетті екендігі. Яғни өз құры-
лысымызды өзгелер емес, өзіміз салатын 
деңгейге жеттік.

Гүлмира ДІЛДӘБЕКОВА
Суреттерді түсірген Н.НҰРЖАУБАЙ

ҚАЛА ҚұРЫЛЫСЫ: 
өзгелер емес, өзіміз саламыз

қала тынысы

Осы аптада «Белсенді 
ұзақ өмір» орталығы 

жанынан құрылған 
«Аталар» ансамблінің 

«Ардагерлерді 
ардақтайық!» атты 

10 жылдық мерекелік 
кеші өтті. 

Мерекелік шараға облыстық 
ардагерлер кеңесінің төрағасы 
Серік Дүйсенбаев пен қала 
әкімінің орынбасары Жанмұрат 
Сейілов арнайы қатысып, арда-
герлерді ансамблдің 10 жылдық 
белесімен құттықтап, сый-құр-
мет көрсетіп, ардагерлердің 
иығына шапан жапты. 

– Бұл мерейлі сәт туған 
же рі міздің рухани дамуына 
және бай мәдени мұрамызды 
дәріптеуге зор үлес қосып 
жүр ген шығармашылық адам-
дарына деген айрықша ілти-
паттың белгісі. Елді ұлттық 
мәдениеттің қайнарымен су-
сын датып, берекесі мен бір-
лігіне ұйытқы болып, жастарға 
лайық ты үлгі көрсетіп келе 

жатқан сіздерге деген құр-
метіміз ерек ше. Алдағы уақытта 
да халықпен етене жұмыс істеп, 
ел мерейін көтерер әндеріңізбен 
қуанта береді деп сенемін. 
Киелі өнер жолында қасиетті 
Сыр өңірін елге танытып, биік 
тұғырдан көрсетіп жүрген бар-
шаңызға зор денсаулық, шы-
ғармашылық табыс, отбасы-
ор даларыңызға бақ-береке 
ті   леймін, – деді қала әкімінің 
орын басары.

Өнер ұжымы еліміздің 
бірқатар аймағында болып, 
кө рермендерді өз өнерлерімен 
су сындатып келеді. Алғаш-

қыда «Аталар» ансамблі 
2013 жылы «Зейнеткерлер 
мен мүгедек тер ге әлеуметтік 
қызмет көрсету аумақтық 
орталығында қызмет алушы 7 
ардагерден құралды. Қазіргі 
таңда ансамбль құра мында 
5 түрлі маман иелері өнер 
көрсетеді. Күләй Сағындық-
қызының бас   тамасымен негізі 
қалан ған «Аталар» ансамблі 
респуб ли калық, облыстық, 
қалалық мәдени шараларға 
белсене атсалысып келеді 
және бүгін де республикалық 
байқаулар дың лауреаты атан-
ған.

«АТАЛАР» АНСАМБЛІНЕ 10 ЖЫЛ

ТАЗАЛЫҚҚА ДА ТӘРТІП КЕРЕК
Қала әкімдігі жанынан құрылған 
жұмысшы топ шаһарда құрылыс 

қалдықтарын тастау, ластау және қаланың 
сәулеттік келбетіне кері әсерін тигізіп,  

нысан аумағын қалыпты жағдайда ұстамау, 
заңсыз қоршау жүргізу, жалпы эстетикалық 

талаптарды бұзу деректері 
бойынша рейд жүргізуде. 

Айта кету керек, «ҚР сәулет, қала құрылысы 
және құрылыс қызметі туралы» Қазақстан 
Республикасының 2001 жылғы 16 шілдедегі 
№242 заңының 16-бабына сәйкес сәулет, 
қала құрылысы және құрылыс қызметінің 
субъектілері 1) қызметiн заңдарға және мем-
лекеттiк нормативтерге (мемлекеттiк нор-
мативтiк құжаттарға) сәйкес жүзеге асыруға 
және 2) өздерiнiң меншiгiндегi (иелiгiндегi, 

қолдануындағы) пайдаланылушы объектiлердi 
олардың азаматтар үшiн қауiпсiздiгiн, эсте-
тикалық талаптарды қоса алғанда, нормативтiк 
және басқа да мiндеттi талаптарға сәйкес тұрақты 
жұмыс iстеуiн қамтамасыз ететiн лайықты 
жағдайда ұстауға мiндеттi делінген.  

Осы ретте, қалалық сәулет және қала 
құрылы сы бөлімінің мамандары тәртіп 
сақшыларымен бірлесе жүргізген тексеруінде 
жеке және заңды тұлғалардың құрылысы 
толық бітпей қараусыз қалған ғимараттарын, 
құрылыс қалдықтарын арнайы шақыртусыз 
қоқыс аумағына төгуі, қоршаудың талапқа сай 
орнатылмауы, заңсыз қоршау жүргізу, жалпы 
эстетикалық талаптарды бұзу деректері секілді 
бірнеше фактіні анықтап, әкімшілік құқық 
бұзушылыққа жол берген  33 жеке және заңды 
тұлғаға әкімшілік хаттама рәсімдеді.

ЖОЛАУШЫЛАРҒА САПАЛЫ 
ҚЫЗМЕТ КӨРСЕТІЛУІ ТиІС

Жұмысшы топ жиын ба рысында ең 
алдымен үлкен сыйымдылықтағы қоғамдық кө-
ліктерге сараланған тарифті енгізу мәселесін 
талқылады. Сараланған тарифтің артықшы-
лығы жолаушылар қоғамдық көлік қызметіне 
қолма-қол 130 теңге, электронды түрде 85 теңге 
көлемінде төлем жа сайды. Қазірдің өзінде жо-
лау шылардың 91 пайызы электронды төлем 
жасаса, қал ған 9 пайызы ғана қолма-қол тәсілге 
жүгінеді.

Жолаушылардың жаппай электронды төлем 
жасауы – көлеңкелі кәсіптің алдын алу  дың 

бірден-бір жолы, ашық тықты қамтамасыз етіп, 
авто парктің кірісін арттыруға ық палын тигізеді. 
Бұдан бөлек, жиында халықтың әлеуметтік 
осал топ тарына, оқушыларға, сту денттерге, 
зейнеткерлерге жеңілдік қарастыру бойынша 
ұсыныстар енгізілді.

Айта кету керек, аталған жұмысшы топтың 
құрамында облыстық және қалалық әкім-
дік өкілдері, құқық қорғау органдарының 
қызметкерлері, жолаушылар тасымалы сала-
сындағы ма мандар, қоғам белсенділері және 
жастар бар.

ЖАРНАМА ЗАҢСЫЗ БОЛМАСЫН

Басы 1-бетте

Қала әкімінің 
орынбасары 

Ғалымжан Еркебайдың 
төрағалығымен 

жолаушылар тасымалы 
қызметінің сапасын 

жақсарту мақсатында  
құрылған жұмысшы 

топтың отырысы өтті.

Ақмешіт АптАлығы

БАЛЫҚ АУЛАЙМЫН ДЕП 
ІСТІ БОЛДЫ

Облыстық полиция департаменті мен «Арал-Сыр-
дария» облысаралық бассейндік балық шаруашылығы 
инспекциясының  қызметкерлері «Уылдырық» жедел-
профи лактикалық іс-шарасы аясында заңсыз балық ау-
лаған  40 және 33 жастағы екі азаматты ұстады.

Полиция департаментіндегілердің мәліметінше, ұсталған-
дар Арал теңізінің жағасындағы тыйым салынған аумақта 
балық аулаған.

– Оқиға орнынан 130 келі балық, 3 дана ау құралдары, 
қайық, ілмелі мотор айғақ зат ретінде алынды, – дейді облыстық 
полиция департаментінің баспасөз қызметі. Аталған дерек 
бойынша ҚР ҚК335-бабымен (балық ресурстарын заңсыз алу) 
сотқа дейінгі тергеп-тексеру әрекеттері басталды.

ВЕЛОСиПЕДШІНІ ҚАҒЫП, 
ҚАШЫП КЕТКЕН

22 мамыр күні сағат 08:35 шамасында Тасбөгет кентіндегі 
Есенов-Өткелбаев көшелері қиылысында кәмелетке 
толмаған велосипед айдаған баланы белгісіз автокөлік 
қағып, оқиға орнынан бой тасалаған. 

Облыстық полиция департаментіндегілердің хабарлауын-
ша, жол-көлік оқиғасы бойынша жедел түрде іздестіру  
шаралары  басталып,  оқиға орнынан сұрастыру жұмыстары 
жүргізілген.

– Кешенді іздестіру шараларының нәтижесінде күдікті 
автокөлік анықталды. Автокөлік жүргізушісі 60 жастағы қала 
тұрғыны болып шықты. Автокөлік арнайы айып тұрағына 
қойылды. Сараптамалар тағайындалды. Қорытындысымен 
түпкілікті шешім қабылдау үшін жинақталған құжаттар сотқа 
жіберіледі, – деп жазылған облыстық полиция департаментінің 
баспасөз қызметі таратқан ақпаратта.

Велосипед айдаған балаға алғашқы дәрігерлік көмек 
көрсетілді.

     ПРОФиЛАКТиКАЛЫҚ ШАРА
Полиция департаментінің қызметкерлері  Ішкі істер 

министрлігінің нұсқауына сәйкес мамыр айының 15-25 
күндері аралығында республика көлемінде «Есептегі  адам» 
жедел профилактикалық іс-шарасын өткізді.

Естеріңізге сала кетейік, бұл профилактикалық іс-шара 
есепте тұрған адамдар тарапынан қайталанған қылмыстар мен 
құқық бұзушылықтардың алдын алуға бағытталған.

Рейд барысында басқармада профилактикалық және 
тізімдік есепте тұрған 860 адам мекен жайлары бойынша 

тексерілді, олармен профилактикалық әңгімелесулер 
жүргізілді.

Азаматтар көп жиналатын аумақтарда азаматтарға тұрмыс-
тық зорлық-зомбылықтың алдын алу туралы жадынамалар  
таратылды.

«ҚАРАСОРА-2022» ЖЕДЕЛ АЛДЫН 
АЛУ ІС-ШАРАСЫ БАСТАЛМАҚ

Осы жылдың 1 маусым – 31 қазан аралығында 
республика аумағында кең ауқымды «Қарасора-2023» 
жедел профилактикалық іс-шарасын өткізу жоспарланған. 
Бұл жыл сайын маусым мен қазан аралығында қарасора 
өсетін кезде өткізіледі.

«Қарасора» жедел алдын алу іс-шарасын өткізудегі негізгі 
мақсат – елдің оңтүстік өңірлерінен каннабис тобының 
есірткілерін дайындаумен және әкетумен айналысатын 
адамдарды анықтау, героин трафигі арналарының жолын кесу, 
сондай-ақ синтетикалық есірткіні таратуға мамандандырылған 
ұйымдасқан қылмыстық топтардың қызметін, заңсыз есірткі 
зертханаларын жою.

Қызылорда облысының полиция департаментінде есірт-
кіні тасымалдау барысында пайдалануы мүмкін жер-
лерді, ауыл дық жолдарды ескере отырып, патрульдеу 
бағыттары әзірленді. Құрамында есірткі бар өсімдіктерді 
өсіру орындарын анық тау мақсатында арнайы мақсаттағы 
бөлімшелердің күштері мен құралдарын тарта отырып, 
Қызылорда облысы мен оған шекаралас аумақтарда әуе 
барлауы жүзеге асырылады. 

Облыс аумағында 120 күндік мерзімде пісіп-жетілетін 
«үнді» қарасорасынан бөлек, соңғы 4-5 жыл көлемінде 55-
60 күндік мерзімде пісіп-жетілетін «голландтық» сорты 
пайда болды. Осыған байланысты осы кезден бастап, 
есірткі өсіру деректерін анықтау жолында тиісті жұмыстар 
атқарылуда. 

Жалпы 2023 жылдың 4 ай 21 күнінде облыс көлемінде 
есірткінің заңсыз айналымына байланысты сотқа дейінгі 
тергеп-тексерудің бірыңғай тізіліміне 74 қылмыстық құқық 
бұзушылық тіркелген, оның 9 дерегі есірткі затын сату, 6 дерегі 
есірткі затын аса ірі мөлшерде заңсыз сақтау және 5 дерегі 
құрамында заңмен тыйым салынған есірткі құралы бар сора 
өсімдігін егу, 1 дерегі есірткі жарнамалау. Сонымен қатар ҚР 
ҚК-нің 296-бабында (Есірткі, психотроптық заттармен, сол 
тектестермен, прекурсорлармен өткізу мақсатынсыз заңсыз 
жұмыс істеу) көзделген қылмыстық теріс қылықтың 53 дерегі 
анықталған.

Заңсыз айналымнан барлығы 10 келіден аса есірткі заты 
алынды, оның 61 гр гашиш, 109 гр «меф», «PVP» синтетикалық 
есірткі заттары.

Есірткі алқаптарын анықтауда әуеден барлау үшін Ұлттық 
Ұланның әскери тік ұшағы жұмылдырылып, 15 рет әуеден 
шолу жүргізіліп, 6 есірткі алқабы анықталды. Оның ішінде 
Шиеліден – 3, Сырдариядан – 2, Қызылорда қаласынан 
(Тасбөгет) – 1 есірткі алқабы  анықталды.

Нашақорлық  пен  есірткі  қылмыстарының  алдын  алу  
мақсатында  есірткі қылмысына қарсы іс-қимыл басқармасы  
тарапынан  алдын  алу  жұмыстары  іске  асырылуда.Облыс  
көлемінде түрлі шаралар, оның ішінде кездесулер, спорттық 
шаралар, сайыстар, барлығы 216 шара өткізілді. Атқарылған  
іс-шаралардың  128-і үкіметтік  емес  ұйымдармен,  184-і 
мектеп  инспекторларымен,  ал 494-і жоғарғы  және  арнаулы  
орта  оқу  орындарында ұйымдастырылды.  Барлық іс-
шараларға 8 мыңға жуық адам қатысты.

Айта кетерлігі, есірткі  сату  және  тағы да  басқа  есірткі  
заттарына  байланысты  жасалып  жатқан  қылмыс  пен  құқық  
бұзушылық  жайлы  хабарламаларды  қабылдау  үшін Қызылорда 
облысының полиция департаментінің Есірткі қылмысына 
қарсы іс-қимыл басқармасында  27-55-42  «Сенім  телефоны»  
қолданысқа енгізілген. 

Қызылорда облысының полиция департаменті ескер-
теді: құрамында есірткі заты бар, тыйым салынған 
өсімдіктерді заңсыз өсіргені үшін қылмыстық жауап-
кершілік, сонымен қатар есірткі құралдары мен жабайы 
өсетін сораның тізбесіне енгізілген өсімдіктерді жоюға 
шаралар қолданбағаны үшін әкімшілік жауапкершілік 
қарастырылған. Сондай-ақ полиция қызметкерлері заңсыз 
егістер мен өсетін жерлер, құрамында есірткі бар жабайы 
өсімдіктер анықталған жағдайда дереу полицияға хабарлау 
қажеттігін ескертеді. 

Досжан ТАЛҒАТОВ
облыстық полиция департаментінің баспасөз қызметі 

жіберген мәліметтер негізінде әзірленді

Сыбайлас жемқорлық – 
қоғам дертіне айналған кесел. 

Онымен күресу баршамызға 
ортақ міндет десек, артық 

айтқандық емес. 

Сыбайлас жемқорлыққа қарсы 
стретегияның негізгі басымдығының 
бірі – сыбайлас жемқорлыққа қарсы 
мәдениет деңгейін қалыптастыру. 
Яғни сыбайлас жемқорлыққа қарсы 
мәдениет – бұл адамның саналы 
және адамгершілікпен сыбайлас 
жем қорлыққа қарсы тұру қабілеті. 

Қазақстан Республикасының әр 
аза маты сыбайлас жемқорлыққа 
қарсы мәдениетті қалыптастыра 
білсе, еліміздің дамуы бұдан да биік 
дәрежеге көтерілетіні хақ. Жалпы 
кез келген қызметкер өз отбасында, 
әріптестерінің арасында осы бір 
қағиданы насихаттаса, бұл індетті 
жоюға ықпал етер еді. Әрбір қоғам 
дамуының жақсы жағымен көлеңкелі 
тұсы да қатар жүретіндіктен, 
елдің әлеуметтік хал-ахуалының 
жақсарып, экономикалық жоғары 
даму деңгейіне жетуді,  алға басқан 
қадамды кейін тартып, дамуымызға 
тежеу болып отырған сыбайлас 
жемқорлықпен күресті күшейту  
әрқайсысымыздың азаматтық 
борышымыз екенін ұмытпайық.

Халима САРБАСОВА, 
Еңбек және әлеуметтік қорғау 

комитетінің Қызылорда облысы 
бойыншa департаментінің № 4 МӘС 

бөлімінің 
бас маманы

Қазақстан Республикасының индустриялық-
инновациялық даму мемлекеттік бағдарламасы 
бекітілген тұста Қазақстанның инвестиция қоры 
мен «Бәйтерек» холдингі америкалықтармен 
бірлесіп «Orda Glass Ltd» серіктестігін құрып, 
2015 жылы  «China Triumph International 
Engineering Co» атты қытайлық компаниямен 
келісімшарт жасасты. Кейін америкалықтар да 
бұл жоба «командасынан» шығып қалып, «China 
Triumph International Engineering Co» компаниясы 
құрылысты өзі аяқтады. Зауыт құрылысы 
аяқталып, іске қосуға дайындық жүргізер тұста 
пандемия да кері әсерін тигізді. 

2021 жылы Сыр жұрты тағы бір қуанды. 
Тәуелсіздіктің 30 жылдығында зауыт іске 
қосылып, пеші қыздырыла бастады. Зауыттан 
өнім бірден шыға кетпейтіні, пешті қыздыру 
уақыт алатыны бұған дейін де айтылған еді. 
Бірақ... Техникалық ақау шықты, тағы да тұралап 
қалды. Алайда ұзаққа созылмады. 

42 млрд теңгеге дейін инвестиция жасалған 
ірі жобаның жұмыс істеп тұрғанын аймақ 
басшысы Нұрлыбек Нәлібаев өзі айтты. «Бетпе-
бет» хабарында эксклюзивті сұхбат берген аймақ 
басшысы 2022 жылдың қазан айынан бастап 
Қызылорданың алғашқы шынысы шығарылғанын 
айтты. «Бүгінде 17 мың тонна шыны Астана, 
Алматы, Шымкент қалаларына жөнелтілді, 
алдағы уақытта өнімді Өзбекстанға экспорттау 
жоспарлануда. Биылғы жылы шамамен 30 
мың тоннаға жуық шыны шығарылмақ. Зауыт 
жанынан инвестиция көлемі 100 млрд теңгеге 
жуық 8 ілеспе кәсіпорын құру жоспарлануда. 
Оның үшеуі – шыны талшықтар мен композитті 
материалдар, айна және жұқа шыны шығару 
жобалары бойынша жобалау жұмыстары 
басталды», – деді өңір басшысы. 

Міне, осы сұхбаттан кейін сырбойылықтар 
шын қуана бастады. Қуануға себеп те жоқ емес. 
Қызылордадағы шыны зауыты Қазақстанда жал-
ғыз, баламасы жоқ. Оның үстіне зауыт ашыл са 
200 қызылордалыққа жұмыс табылады деген сөз 
тағы бар. Құрылыс қарқынды жүріп жатқанда 
шыныдан келер пайда да шаш етектен екеніне 
көпшілік сеніммен, үмітпен қарайды. 

«Шыны зауыты шынымен жұмыс істеп тұр 
ма?» – деп жүргендер бары жасырын емес. Қалай 
болғанда да зауыт шынымен жұмыс істеп тұр, 
өнім шығарып, сатып та жатыр. Мұны біз өңірлік 
коммуникациялар қызметі ұйымдастырған 
арнайы баспасөз турында көзбен көрдік.

Өңірдегі ірі өндіріс орны былтыр 32 мың 
тонна өнім өндірсе, биыл 75 мың тоннаға жуық 
шыны түрлерін шығарған. Қуаттылығы 200 мың 
тоннаны құрайтын өндірісте күніне 500-510 тонна 
шыны жасалуда. Өнімге Қызылордадан бөлек 
өзге өңірлерде де сұраныс бар. Тіпті вагон-вагон 
болып шетел асып жатыр. Алғашқыда Шымкент, 
Алматы мен Астанаға барған шынылар енді 
Тәжікстан, Қырғызстан, Ресей мен Өзбекстанға 
да жетті. Ол аз десеңіз, қытай, неміс және түрік 

компанияларымен зауыт аумағында құны 100 
млрд теңгені құрайтын 8 шағын ілеспе зауыт 
құру бойынша келіссөздер жүргізілуде.

− 2022 жылдың 13 қазанында алғашқы 
дайын өніміміз шықты. Келесі жылдың екінші 
жартыжылдығынан бастап энергия үнемдейтін 
шыны шығаруды да жоспарлап отырмыз. Мұндай 
өнім шығаруға 15 млн доллар инвестиция 
тартылмақ. Қазіргі кезде бұл жобаны бекітіп, 
қондырғыларды орнату жұмыстарын жүргізіп 
жатырмыз. Бұған дейін шығарылған өніміміздің 
40 мың тоннасы шетелге экспортталды. Біздің 
шыныларды құрылыста пайдалануға болады, 
дегенмен алдағы уақытта түрлерін көбейту 
жоспарда бар, − дейді кәсіпорынның өндірістік 
бөлім басшысының көмекшісі Ғалымжан 
Қуатов.

Биылдың өзінде өндіріс орны құны 6 млрд 
теңгені құрайтын 3,5 млн шаршы метр өнім 
шығарып үлгерген. Ал жыл соңында 140 мың 
тонна шыны шығару жоспарда бар. Бірақ 
бұл зауыт қуаттылығының 71 пайызын ғана 
құрайтынын естен шығармау керек. Өнім 
шығару үшін шикізат Арал және Жаңақорғаннан 
әкелінуде. Одан бөлек, зауытқа жылына 36 мың 
тонна кальцийленген сода Башқұртстан мен 
Өзбекстаннан тасымалданады.

Тағы бір айта кетерлік жайт, алғашқыда бұл 
зауытта 226 жұмыс орнын ашу жоспарланған. 
Алайда көп күттірген жобаның пайдасы да 

көп болып тұр. Өйткені өнім шығарудың 
инновациялық технологиясы мен жұмыс 
күрделілігін ескере отырып, мұнда қазір 260 
қазақстандыққа жұмыс істеуге мүмкіндік 
берілген. Одан бөлек, жыл аяқталғанша тағы 80 
жаңа жұмыс орны ашылады.

Жергілікті мамандарды жұмыспен қамту 
мақсатында жүйелі жұмыс жүруде. Яғни 
қызметкерлердің 70 пайызын Қазақстан аза-
маттары құраса, 30 пайызы шетел дік ма-
мандар. Қазақстандық мамандардың ор таша 
айлығы 404 мың теңге, ал шетелдіктердің 
табысы 963 мың теңгені құрайды. Мұндай 
айырмашылыққа шетелдік мамандардың шыны 
өндіру саласында 10 жылдан аса тәжірибесі 
және жоғары біліктілігінің болуы себеп-
мыс. Алайда өндіріс орнының жетекшісінің 
айтуынша, қазақстандықтардың да біліктілігін 

арттыру жұмыс тары жүргізілуде. Демек, 
алдағы уақытта біздің азаматтарымыз да 
зауыттағы маңызды жұмыстарға араласуы 
мүмкін.

− Шыны зауыты индустрияландыру 
бағ дарламасы аясында іске қосылған еді. 
Жалпы бұл өндіріс орнының іске қосылуы 
аймақтың әлеуметтік-экономикалық дамуына 
айтарлықтай үлес қосады. Өңірдің өңдеу 
өнеркәсібіндегі үлесі 8 пайыз болса, құрылыс 
индустриясында 42,2 пайызы Қызылорда 
облы сының үлесінде. Шыны зауытынан 
шыққан өнімдерге сұраныс бар болғандықтан 
биылғы барлық өнім игеріледі деген жоспар 
бар. Өндіріс орнына қосымша 8 ілеспе зауыт 
ашу да өзіндік оң  үлесін тигізері анық, − 
деді облыстық кәсіпкерлік және өнеркәсіп 
басқармасы басшысының орынбасары Жанар 
Берденова.  

Қазіргі таңда шыны зауытында өнім шығару-
мен айналысатын қытайлық компанияның 
бұл салада 60 жылдық тәжірибесі бар. Жалпы 
саны 9 зауыты бар компанияның жетеуі 
Қытайда болса, біреуі Нигерияда орналасқан. 
Қазақстандағы зауыттың да қарқыны жаман 
емес екеніне жоғарыдағы статистикалық 
мәліметтер дәлел.

ШыНы ЗаУыТы 
ШыНыМеН ЖҰМыс ІсТеп ТҰр

P.S. Қалай болғанда да көп күттірген кешеннің зауыттар көшіне қосылғаны қуантады. 
Көзге көрінбей қалатындай кішкентай болмаған соң өткен-кеткен, естіген-білгеннің бәрі 
«қашан?» деумен болды. Міне, бүгінде іске қосылып, өнім өндіруде. Ендігі пайдасы көп 
болып, өңірдің өркендеуіне, елдің дамуына елеулі үлес қосарына сенім мол. Өз еліңнен 
шыққан әйнектен өз еліңнің сұлулығына тамсану да бір бақыт емес пе?..

Аслан НҰРАЗҒАЛи
Суреттерді түсірген Нұрболат НҰРЖАУБАЙ

Басы 1-бетте


